
که  ئه چمه  سه یری گوڵانیش،....

خه ون، به  موورووی داگیرساوی چاوانی خۆیه وه  
ڕێگه م بۆ تریفه ڕێژ ئه کات و

هه ر ئه ویش پێم ئه ڵێت کام باخچه  میوان ڕائه گرێت
به رله وه ی، به  شه راب وشکه ساڵیی په رداخێک ئاڵ بکه مه وه ...

هه ر خه ونه ، په نجه  ئه خاته  سه ر ساته کانی مه ستبوونم و
پێشبینیی هه ڵکردنی ڕه شه بای وڕێنه کانیشم ئه کات،

خه ون، وه ک زه نگی کڵێسایه کی نزیک وه ئاگام دێنێت و 
پێم ئه ڵێت، که ی و له  کوێ...

من خەون دامئەگیرسێنێت

ژنێکی مه نگ،...
به  دیار چرای ڕووخۆشی ژوانێکه وه  چاوه ڕێمه  و

که ی، تارمایی ناس و ئه جناسیش له  هیچ دیارێک نابینم؛
من په شیمان نیم له  ئاڵووده بوونم...... 

به شه رابی کۆنه ساڵی خه ونه کانمه وه ،
خۆم، له  یه که م چرکه ساتی گه شانه وه ی پشکۆکانی بیرکردنه وه وه 

هه موو گۆزه ی نهێنییه کانمم به  پڕی،.....
له  ژێرخانی ئه ودا جێهێشت،

تکایه  ئه و هه ڵه یه  مه که  داوای بێداربوونه وه م لێ بکه یت
لێره ،...

نه،  دڵڕه نجاندن و
نه ، پێکڕژاندن و

نه ، مه رگی موفاجات هه یه؛
من له م ده ڤه ره  ته ڕوبڕه دا  ،.....

سه رمه ستی ڕاوه بارانی خه ونم،.....
چیم داوه  له پیاسه ی ئه و که ناره  وشک و برنگانه ی....

هیچ هه تاوێک، له  دڵه وه  له  سه ریان ڕاناکشێت؛
به قه ده ر خودا سه رقاڵم،

ئه و، سه رگه رمی ته ماشاکردنی....
شه ڕی مه خلووقه  دزێوه کانی و

منیش ئاودانی گوڵه  جه هه ننه مییەکانی به هه شت!
هێنده ی خودا، هه م دڵشاد و هه م دڵشکاو؛

ئه و، کامه رانه  به وه ی....
ڕۆژێک، هه موو ڕۆڵه  ناله بار و نوورانییه کانیشی،...

له  حزووریا سه ف ئه به ستن،
من شادمان به وه ی تابوورێک خه ونی زیته ڵه .....

ته نیاییان قه ره باڵغ کردووم؛
ئه و، غه مباره  به  لاسارییه کانی بنیاده م و

منیش مات و سه رکزی.... 
به تاڵبوونه وه ی خه و نێکی تازه  پێڕه وکه م 

دەق

به  دوو باسکی ئاوه ڵاوه، 
ئاوه ڵا، وه ک په نجه ره کانی خۆشه ویستی،......
خه ونه  په رته وا زه کان کۆئه که مه وه  و
به  نه غمه ی سه رزه نشتیشه وه  ئه ڵێم:
ئه ی خوێنڕێژ،...
چ نه بێت، وچانێک ؛
خوێن، ڕه نگی په رداخ و
خوێن، تامی شه رابیشی گۆڕی!
خوێن، ڕووخساری خه ون و
خوێن، شه ربه تی خه یاڵی شلوێ کرد؛
ئه ی خوێنڕێژ، پێ ناچێت...
تۆ، بۆ جارێکیش له  پاڵ دار هه ناری خه ونێکی بۆنخۆشا......
چاکه تی خۆڵه مێشیی سێبه رێکی پۆشناخت دابێ به  شانتا،....
بۆیه  هه میشه  ناوی شمشێرت زیاتر له  زکری خودا له سه رزاره 
له  جێی گمه  گمی سترانیش،....
 له به ر خۆته وه  ڕیتمه کانی مردن ڕیز ئه که یت و
نۆته کانی دابڕان ئه ژه نیت،
ئه ی خوێنڕێژ، سه ر و ژێری بیابانی زاکیره ت ته ی که یت
دڵنیام جێ ماچی خۆت له سه ر لێوی ئا فره تێك نابینیته وه  و
چرپه ی ژنێک له  هیچ که له به رێکی وجووتدا نابیستیت،.....
ده نا چ گرێبه ستێکت له گه ڵ خوێن مۆر نه ئه کرد و
ڕێت نه ئه دا،....
ئه ستێران، به  قه تاره  سه ری نائومێدیی له  ئاسمانه که ت هه ڵگرن
ئه ی خوێنڕێژ ،
پڕ به  ده نووکی پاسارییه ک له  هه نگوینی خه ونه کانی مه ستی و
خه ونی سه فه ره  هێوره کانی عیشق و ده ریا، بخۆره وه ،.....
له  ڕۆحتا وه رزی پشکووتنی په پووله  ده ست پێئه کات؛...
له  چاوتا، واده ی باڵگرتنی نه وڕه س   ،...
ئه ی خوێنڕێژ!


